
				এই পাতাটির মুদ্রণ সংশোধন করা প্রয়োজন। 
রাজা প্রজা । و)g \
না করিয়া একেবারে সমস্ত পুনা সহরের বক্ষের উপর রাজদণ্ডের জগদল পাথর চাপাইয়া দিলেন। আমরা ভাবিলাম পুনা বড় ভয়ঙ্কর সহর । ভিতরে ভিতরে না জানি কি ভয়ানক কাণ্ডই করিয়াছে !
আজ পর্যন্ত সে ভয়ানক কাণ্ডের কোন অন্ধিসন্ধি পাওয়া গেল না। কাগুটা সত্য অথবা স্বপ্ন ইহাই ভাবিয়া অবাক হইয়া বসিয়া আছি এমন সময় তারের খবর আসিল, রাজপ্রাসাদের গুপ্তচূড়া হইতে কোন এক অজ্ঞাত অপরিচিত বীভৎস আইন বিচ্যুতের মত পড়িয়া নাটুদ্রাতৃযুগলকে ছো মারিয়া কোথায় অন্তৰ্দ্ধান করিয়াছে। দেখিতে দেখিতে আকস্মিক গুরুবর্ষার মত সমস্ত বম্বাই প্রদেশের মাথার উপরে কালে মেঘ নিবিড় হইয়া উঠিল এবং জবদস্ত শাসনের ঘন ঘন বজ্রপাত ও শিলাবৃষ্টির আয়োজন আড়ম্বরে আমরা ভাবিলাম, ভিতরে কি ঘটিয়াছে জানি না, কিন্তু বেশ দেখিতেছি, ব্যাপারটি সহজ নহে ! মাহারাট্টার বড় ভয়ঙ্কর
জাত ।
একদিকে পুরাতন আইন শৃঙ্খলের মরিচ সাফ হইল আবার অন্যদিকে রাজকারখানায় নুতন লোহশূঙ্খল নিৰ্ম্মাণের ভীষণ হাতুড়ি ধ্বনিতে সমস্ত ভারতবর্ষ কম্পান্বিত হইয়া উঠিয়াছে ! একটা ভয়ানক ধূম পড়িয়া গেছে ! আমরা এতই ভয়ঙ্কর !
আমরা এতকাল বিপুল পৃথিবীকে অচলা বলিয়া বিশ্বাস করিতাম এবং এই প্রবল বসুন্ধরার প্রতি আমরা যতই নির্ভর ও যতই উপদ্রব করিয়াছি তিনি তাহা অকুষ্ঠিত প্রকাও শক্তিতে অনায়াসে বহন করিয়াছেন। একদিন নববর্ষার দুৰ্য্যোগে মেঘাবৃত অপরাহ্নে অকস্মাৎ আমাদের সেই চিরনির্ভরভূমি জানিনা কোন নিগুঢ় আশঙ্কায় কম্পান্বিত হইতে লাগিলেন। আমরা দেখিলাম তাহার সেই মুহূৰ্ত্তকালের চাঞ্চলে আমাদের বহুকালের প্রিয় পুরাতন বাসস্থানগুলি ধূলিসাৎ হইল।
গবর্মেন্টের অচলা নীতিও যদি অকস্মাৎ সামান্ত অথবা অনির্দেণ্ড

